
ATANIUYUNUT NAINAQHIMAYUQ 

PIN-D Ross Point Fjord tamna akulliqhurtuq Ungahiktumun Tuhaqgutaunagirtuq (DEW-
mi) Lain havakvik, inilik tahamani ungalaata hinaani tahaphuma Johansen Bay 
(68°35’48.74”N, 111°07’3.47”W), mikhaani 185 kilaamitat Kugluktukmin tamnalu 250 
kilaamitat Ikaluktyutiakmin.  Tamna atuqtugaluaq PIN-D havakvia hanayauhimayuq 
1959-mi atuguiqhunilu 1963-mi.  Atugahuarninik havagiyauhimayuq talvani havakvikmi 
akungani 2011-mi talvanilu 2012-mi ilaqaqhunilu hanayaunianik tamna Hivuganaittut 
Iqakut Nunami Iqaqvik, tamna ituptiqtauni iqaqnilu igluqpait, hanahimayutlu ahiilu 
qakuvaluit, halumartiqnilu hivuganaqtut hunat halumaiqhimayutlu nunat. Tamna 
Hivuganaittut Iqakut Nunami Iqaqvia hanayauhimayuq 2012-mi hanatyuhiuqhimaplunilu 
hiamaktailini hivuganaittut hunat kihimik.  Hanyauhimayuq nunatuqani ilaqaqhunilu 
hitamat kikligiyainut hapuhiuqhimanit. 

Tamna munaqhiniqmun upalungaiyaut taphumunga PIN-D ilalik munagiyauni tahapkuat 
Hivuganaittut Iqakut Nunami Iqaqvia, tamna kihimik napayutuaq huniumalaittuq 
havakvikmi  kinguagut halumaqtigaulgaqtitlugu. Tapkuat kikligiyani tapkuat 
uuktugaqtauniat ilalgit takukhauni qanugitnit, immaq, nunalu.  Tamna 25 ukiuni 
munagiyaunia talvani PIN-D Ross Point havakviani pigiartuq 2013-mi kayuhiniaqhunilu 
tikitlugu 2037. Munagiyauni aturtut 2013-mi tamnalu 2015-mi hivunikhamilu 
munagiyauni atuqtauniat tapkunani 2017, 2019, 2022, 2027, 2032, tamnalu 2037.  
Tamna naunaiyaqnia hivituyumun munagiyaunia upalungaiyaut atuqtauniaq tapkuat 
ukiungini 5 tamnalu 25 naunaiqninut naliat ilagiagutit munagiyauni piyaqaqata. 
 
Nunaqaqaqtut Ukiurtaqtumilu Havaktit Kantami Halumaittut Inai Havakvit tunihiyut 
tukhigautmik nutanguqtaunianut Imaqmun Laisa 1BR-ROS1116 taphumunga 
hivitunikhanut 21 ukiut havagiangi hippakut tapkuat 25-ukiut hivituyumun munagiyauni 
havagutit atuqpiagiangi tamna nunami iqaqvik havagiyuani hanatyuhikhagut tapkuatlu 
aktualaqnit tapkuat avatiliqutit naamagiakhai ihuaqhautit.  
 


